
2.Аудит хийсэн санхүүгийн тайлан, төсвийн гүйцэтгэл
2.1 Аудит хийсэн Санхүүгийн байдлын тайлан
Тайлант хугацаа: 2021 оны 12 дугаар сарын 31-ний өдрөөр дуусгавар болсон тайлан

/төгрөгөөр/

3. Аудитын тайлан

3.1 Ерөнхий зүйл
Төрийн аудитын тухай хуулийн 20 дугаар зүйлийн 20.1-д “Төрийн аудитын

байгууллага аудитын дүнд үндэслэн дүгнэлт, зөвлөмж бүхий аудитын тайлан гаргана.”
гэж заасны дагуу Завхан Газрын харилцаа, барилга хот байгуулалтын газар-ын 2021 оны
12 дугаар сарын 31-ний өдрөөрх санхүүгийн тайлан, төсвийн гүйцэтгэлд хийсэн
санхүүгийн тайлангийн аудитын тайланг танилцуулж байна.

Аудитын тайланд шалгагдагч байгууллага, түүний орчин, аудитад хамааралтай
дотоод хяналт, нягтлан бодох бүртгэл, холбогдох санхүүгийн тайлагналын үзэл
баримтлалын талаар болон аудитын явцад илрүүлсэн алдаа, зөрчил, гаргасан шийдэл,
анхаарал татахуйц бусад чухал асуудал болон аудитын санал дүгнэлт, түүний
үндэслэлийг хураангуйлан толилуулав.

Энэхүү тайланд шалгагдагч байгууллага Завхан Газрын харилцаа, барилга хот
байгуулалтын газар-т холбоотой өгсөн зөвлөмжүүдийг тусгасан болно.

Аудитыг Улиастай ван аудит ХХК-ийн ахлах аудитор П.Ганцолмон, аудитор
Д.Гэрэлхүү нар гүйцэтгэж, ахлах аудитор Б.Дагвасүрэн, тэргүүлэх аудитор Д.Бат-Ундраа
нар тус тус хэрэгжүүлсэн.

Завхан Газрын харилцаа, барилга хот байгуулалтын газар 2021 оны санхүүгийн
тайлан, төсвийн гүйцэтгэлийг Үндэсний аудитын газарт 2022 оны 01 дугаар сарын 25-ны
өдрийн 213 дугаар албан бичгээр ирүүлсэн байна.

3.2 Байгууллага, түүний орчин ба дотоод хяналт

Завхан Газрын харилцаа, барилга хот байгуулалтын газар нь Хот байгуулалт,
газрын харилцаа, геодези, зураг зүйн салбарын хууль тогтоомж, бодлого, хөтөлбөр,
төслийн хэрэгжилтийг зохион байгуулах, зохицуулах үндсэн үүрэг хүлээж, энэ хүрээнд хот
байгуулалтын хууль тогтоомж, бодлого, хөтөлбөр, төслийг хэрэгжүүлэх ажлыг зохион
байгуулах, зохицуулах; газрын харилцааны хууль тогтоомж, бодлого, хөтөлбөр, төслийг
хэрэгжүүлэх ажлыг зохион байгуулах, зохицуулах; геодези, зураг зүйн хууль тогтоомж,
бодлого, хөтөлбөрийг хэрэгжүүлэх ажлыг зохион байгуулах, зохицуулах чиг үүргийг
хэрэгжүүлэгч байгууллага юм.

Тайлант хугацаанд байгууллагын үйл ажиллагаа, санхүү, нягтлан бодох бүртгэлд
мөрддөг хууль тогтоомж болон бодлого чиглэлд өөрчлөлт ороогүй байна.

Байгууллагын удирдлагын хэрэгжүүлж байгаа дотоод хяналтуудаас төлөвлөлтийн
үе шатанд аудитад хамааралтай хяналтыг авч үзэж, гүйцэтгэх үе шатанд хяналтын сорил
гүйцэтгэсний үр дүнд дотоод хяналтын үйл ажиллагааны зохион байгуулалт, хэрэгжилт үр
нөлөөгүй байна.

Тус байгууллагын мөрдөж байгаа Нягтлан бодох бүртгэлийн бодлогын баримт
бичиг нь холбогдох хууль тогтоомж, нягтлан бодох бүртгэлийн стандартад нийцсэн, тус
байгууллагын үйл ажиллагааны онцлогт тохирсон байна.

Завхан Газрын харилцаа, барилга хот байгуулалтын газар нь Дотоод аудитын нэгж
байхгүй.

3.3 Санхүүгийн тайлагналын үзэл баримтлал

Санхүүгийн тайланг бүх материаллаг зүйлсийн хувьд холбогдох санхүүгийн
тайлагналын үзэл баримтлалын дагуу бэлтгэсэн эсэх талаар аудитор санал дүгнэлтээ
илэрхийлснээр санхүүгийн тайлангийн зорилтот хэрэглэгчдийн зүгээс үзүүлэх итгэл
үнэмшлийн хэмжээг нэмэгдүүлэхэд санхүүгийн тайлангийн аудитын зорилго оршино.

Завхан Газрын харилцаа, барилга хот байгуулалтын газар-ын 2021 оны
санхүүгийн тайлан дахь ажил гүйлгээг аккруэл сууриар хөтөлж, нийтлэг зорилготой, үнэн
зөв толилуулгын үзэл баримтлалын дагуу бэлтгэсэн хүлээн зөвшөөрөхүйц санхүүгийн
тайлагналын үзэл баримтлал гэж үнэлсэн.

3.4 Материаллаг байдал
Төлөвлөлтийн болон гүйцэтгэлийн материаллаг байдлыг дахин тогтоож АДБОУС

2320 дагуу тодорхойлсон бөгөөд материаллаг байдлын суурь үзүүлэлтийг нийт орлогоор
сонгож, материаллаг буруу илэрхийллийн эрсдэл 813,223.4 мянган төгрөг гэж үнэлэн
материаллаг байдлын түвшинг 70 хувиар тогтоов.

Төлөвлөлтийн болон гүйцэтгэлийн материаллаг байдлыг 2021 оны нийт орлогын
813,223.4 мянган төгрөгөөс 1 хувиар буюу 8,100.0 мянган төгрөгөөр, гүйцэтгэлийн
материаллаг байдлыг шинэчлэн тогтоосон материаллаг байдлын 70 хувиар буюу 5,670.0
мянган төгрөгөөр тогтоосон.

3.5 Санхүүгийн тайлангийн тодруулга
/мянган төгрөг/

Авлага данс нь 264.7 мянган төгрөгөөр буурсан нь ажилтан албан хаагчдын авлагыг
барагдуулсантай холбоотой.

Бараа материалын дансны эцсийн үлдэгдэл 21,719.5 мянган төгрөгөөр буурсан нь
тусгай зориулалтын материал, бичиг хэргийн материал, бусад хангамжийн материалын
үлдэгдэл буурсан холбоотой. Тайлант хугацаанд төсвийн хөрөнгөөр 15,953.7 мянган
төгрөгийн бараа материал бэлтгэсэн, тайлант хугацааны зарцуулалт 38,748,7 мянган
төгрөг байна.

Үндсэн хөрөнгө дансны үлдэгдэл 38,819.7 мянган төгрөгөөр буурсан нь тээврийн
хэрэгсэл, машин тоног төхөөрөмж, тавилга эд хогшил зэрэг данснаас хөрөнгийн хасалт
хийгдсэнтэй холбоотой. Тайлант хугацаанд төсвийн хөрөнгөөр 25,271.6 мянган төгрөг,
хандивын хөрөнгөөр 3,039.8 мянган төгрөгийн хөрөнгийг тус тус олж бэлтгэсэн, тээврийн

хэрэгсэл, машин тоног төхөөрөмж, тавилга нд хогшил данснаас 61,781.4 мянган
төгрөгийн хөрөнгийг акталсан.

Засгийн газрын оролцоо дансны үлдэгдэл 60,804.9 мянган төгрөг болж буурсан нь
тайлант үеийн үр дүн буурсантай холбоотой байна.

3.6 Төсвийн төлөвлөлт, гүйцэтгэл, нэмэлт төсөв

Төсвийн тухай хуулийн 6 дугаар зүйлийн 6.1-д заасны дагуу төсвийг төлөвлөх,
хэрэгжүүлэх, тайлагнахад эрх бүхий байгууллага, төсвийн захирагч нь тус хуулийн 5
дугаар зүйлийн 5.1-д заасан төсвийн зарчмыг мөрдлөг болгож, хэрэгжүүлэх үүрэгтэй.

3.6.1 Төсвийн төлөвлөлт

Тус байгууллагын 2021 оны төсвийн төсөлд зардлыг санхүүжүүлэх эх үүсвэр болон
нийт зарлагыг 678,700.2 мянган төгрөгөөр тооцон төлөвлөж, дээд шатны төсвийн
захирагчид хүргүүлж батлуулсан байна.
3.6.2 Төсвийн гүйцэтгэл

Гүйцэтгэлээр улсын төсвөөс 499,618.7 мянган төгрөгийн санхүүжилт, орон нутгийн
төсвөөс 28,135.5 мянган төгрөгийн нийт 527,754.2 мянган төгрөгийн орлоготой, урсгал
үйл ажиллагаанд 517,976.15 мянган төгрөгийг зарцуулсан байна. Орон нутгийн төсөвт
9,779.05 мянган төгрөгийг буцаан төвлөрүүлсэн байна.

Батлагдсан төсөв, гүйцэтгэл, түүний хэтрэлт, хэмнэлтийг орлого, зардлын зүйл тус
бүрээр харуулсан мэдээллийг энэ тайлангийн 2.5-д харуулав.
3.6.3 Нэмэлт төсөв

Төсвийн тухай хуулийн 47 дугаар зүйлийн 47.2-т “нэмэлт төсөв, түүнтэй
холбогдсон үйл ажиллагаа нь төсвийн нэгэн адил санхүүгийн болон төсвийн гүйцэтгэлийн
тайлангийн бүрэлдэхүүн хэсэг байна” гэж заасны дагуу байгууллага нэмэлт
санхүүжилтийн тайлан гаргах үүрэгтэй.

Нэмэлт санхүүжилтийн дансаар 115,579.2 мянган төгрөгийн орлогыг төвлөрүүлж,
гэрээт ажлын хөлс 16,200.0 мянган төгрөг, бусдаар гүйцэтгүүлсэн үйлчилгээ, хураамжийн
зардалд 7,752.5 мянган төгрөг, бараа үйлчилгээний бусад зардалд 91,626.7 мянган
төгрөгийг тус тус зарцуулсан байна.

Нэмэлт төсвийн тайланг орлого, зардлын зүйл тус бүрээр энэ тайлангийн 2.6-д
харуулав.

3.7 Асуудлыг онцолсон хэсэг ба бусад асуудлын хэсэг

Тодорхойлсон тодорхой бус байдал үүссэн, хэрэглэгчдэд хамааралтай санхүүгийн
тайланд толилуулаагүй, тодруулаагүй асуудалгүй болно.

3.8 Аудитын гол асуудал
Тодорхойлсон тайлант үеийн санхүүгийн тайлангийн аудитад үлэмж нөлөө үзүүлэх

асуудлууд байхгүй болно.

3.9 Санхүүгийн тайлангийн аудитаар шалгасан нийцлийн аудитын асуудал
Нийцлийн аудитыг санхүүгийн тайлангийн аудиттай хослуулан хийх тохиолдолд

аудитор аль стандартыг дагаж мөрдөхийг үнэлэх, нийцлийн асуудлын талаарх дүгнэлтийг
санхүүгийн тайлангийн аудитын санал дүгнэлтээс тусад нь салгах ёстой гэж заасны дагуу
тус байгууллагын 2021 оны Шилэн дансны хуулийн хэрэгжилтийг хяналаа.

3.9.1 Шилэн дансны тухай хуулийн хэрэгжилт

Шилэн дансны тухай хуулийн 6 дугаар зүйл, Засгийн газрын 2016 оны 29 дүгээр
тогтоолоор баталсан “Шилэн дансны цахим хуудсанд тавих мэдээллийн агуулга, нийтлэг
стандартыг тогтоох журам”-ын заалтыг хэрэгжүүлэх зорилгоор www.shilendans.gov.mn
цахим хуудсанд холбогдох мэдээллийг оруулсан байх үүрэгтэй.

Тайлант хугацаанд Шилэн дансны цахим хуудсанд оруулбал зохих 148
мэдээллээс 145 мэдээллийг хугацаандаа мэдээлсэн ба хугацаа хоцроосон мэдээлэл 3
байна.

Хугацаа хоцроосон мэдээлэл нь батлагдсан орон тоонд орсон өөрчлөлт 1,
Төсвийн хэтрэлт, хэмнэлтийн тайлан 2 мэдээлэл байна.

3.9.2 Бусад хууль тогтоомжийн хүрээнд

Нийцсэн бөгөөд зохистой байх батламж мэдэгдлийн түвшинд хэрэгжүүлсэн горим,
сорилд үндэслэн шилэн дансанд байршуулсан мэдээлэл нь Шилэн дансны тухай хууль
тогтоомжийн холбогдох заалттай нийцсэн байна гэж дүгнэлээ.

3.10 Өмнөх зөвлөмжийн хэрэгжилт

Өмнөх оны санхүүгийн тайлангийн аудитаар өгсөн 2 зөвлөмж, 1 акт хүргүүлснийг
биелүүлсэн байна.

3.11 Дараагийн аудитаар анхаарах асуудал

Шилэн дансны мэдээлэлийг хуулийн хугацаанд шилэн дансны цахим хуудсанд
байршуулж байх, Дотоод хяналтыг сайжруулах.

4. Аудитын илрүүлэлт:

Аудитаар нийт 108,936.4 мянган төгрөгийн алдаа зөрчил илэрснээс, хөрөнгө орлогот
аваагүй, НД-ийн авлага тусгаагүй гэх 4,541.5 мянган төгрөгийн алдааг залруулж,
ибаримтгүй 88, 671.9 мянган төгрөг, санхүүгийн анхан шатны баримтын бүрдэл дутуу
15,723.0 мянган төгрөгийн алдаа илэрсэн.

4.1 Залруулсан алдаа

Үндсэн хөрөнгийн тодруулга тайланд тусгагдсан хөрөнгийн орлого 3,039.8 мянган
төгрөгийн Тушаал шийдвэр, 1,501.7 мянган төгрөгийн авлагат тусгаагүй НДШ, 15,723.0
мянган төгрөгийн анхан шатны баримтуудын тамга тэмдэг гарын үсгийг бүрдүүлсэн тул
залруулга хийгдсэн.

4.2 Төлбөрийн акт тогтоогоогүй
4.3 Албан шаардлага өгөгдөөгүй.

4.4 Зөвлөмж:
Цаашид анхаарвал зохих асуудлыг тэргүүлэх ач холбогдлын дарааллаар

эрэмбэлэн харуулав. Үүнд:
1. Анхан шатны баримттай холбоотой асуудал
 Илрүүлэлт: 15,723.0 мянган төгрөгийн анхан шатны баримт нь “ үйлдсэн, зөвшөөрсөн

буюу шалгасан ажилтны гарын үсэг зурж, тамга тэмдэг дарснаар уг баримт хүчин
төгөлдөр болно”. гэсэн нягтлан бодохын бүртгэлийн заавар журмыг дагаж мөрдөөгүй .

 Өгсөн зөвлөмж: Нягтлан бодох бүртгэлийн тухай хуулийн 13.1.Анхан
шатны баримт нь нягтлан бодох бүртгэл хөтлөх, санхүүгийн тайлан, мэдээллийг үнэн,
зөв гаргах үндэслэл болно.

 Төсвийг үр ашигтай, хэмнэлттэй байхаар төлөвлөж, зарцуулах, төсвийн
зарцуулалтад тавих дотоод хяналтыг сайжруулах;

2.Татварын данстай холбоотой асуудал
 1.1 Илрүүлэлт: Тус байгууллага нь тайлант хугацаанд 139,594.8 мянган төгрөгийн

худалдан авалт хийсэн боловч татварын сайт дахь ибаримтын бүртгэлээр 50,922.9
мянган төгрөг тайлагнагдаж 88,671.9 мянган төгрөгийн гүйлгээг илүү бүртгэж тайланд
тусгасан байна.

 Өгсөн зөвлөмж: Нягтлан бодох бүртгэлийн тухай хуулийн 13.7-т "Анхан шатны
баримтын бүрдэлгүй ажил, гүйлгээг бүртгэх, санхүүгийн тайланд тусгахыг хориглоно"
Татварын ерөнхий хуулийн 28.2-т "Татвар төлөгч ногдуулалт хийхдээ энэ хуульд
заасан нийтлэг журмыг баримтлах бөгөөд холбогдох хуульд заасны дагуу орлого,
зарлагын гүйлгээг бүртгэх, баримтжуулах, цахим төлбөрийн баримт үйлдэх, хэвлэх,
илгээх, татварын бүртгэл, мэдээллийн нэгдсэн санд мэдээлэл дамжуулах зориулалт
бүхий, нэгдсэн системд холбогдсон, стандартын шаардлага хангасан кассын машин,
төхөөрөмж, компьютер, бусад дагалдах хэрэгслийг зориулалтын дагуу бүрэн
ашиглаж, борлуулалтын мэдээллийг 14 хоногт багтаан татварын бүртгэл,
мэдээллийн нэгдсэн санд илгээж, бүртгүүлнэ.", Нэмэгдсэн өртгийн албан татварын
тухай хуулийн 14.3-т "Албан татвар суутган төлөгч хоорондын бараа борлуулсан,
ажил гүйцэтгэсэн, үйлчилгээ үзүүлсэн тухай бүрд төлбөрийн баримт олгох бөгөөд уг
баримтуудыг дангаар, эсхүл хамтатган нэмэгдсэн өртгийн албан татварын падаан
үйлдэнэ."гэсэн заалтуудыг хэрэгжүүлж ажиллах

Дээрх зөвлөмжийн биелэлтийг Завхан аймаг дахь Төрийн аудитын газарт 2022 оны
06 дүгээр сарын 30-ны өдрийн дотор ирүүлнэ үү.

Аудитын явцад бидэнтэй хамтран ажилласан холбогдох ажилтнуудад талархал
илэрхийлье.

5. Аудитаар илэрсэн алдаа, зөрчлийн нэгтгэл

/сая төгрөгөөр/

